
Annotatsiya 
Ushbu maqolada hayot sugʻurtasining iqtisodiy mohiyati hamda uning aholi moliyaviy 

xavfsizligini taʼminlashdagi roli nazariy va amaliy jihatdan tahlil qilinadi. Hayot sugʻurtasi aholi 

daromadlarini kutilmagan moliyaviy risklardan himoya qilish, uzoq muddatli jamgʻarmalarni 

shakllantirish va ijtimoiy barqarorlikni taʼminlashning muhim moliyaviy instrumenti sifatida koʻrib 

chiqiladi. Tadqiqot jarayonida hayot sugʻurtasining moliyaviy xavfsizlik tizimidagi oʻrni, uning 

ijtimoiy himoya mexanizmlari bilan oʻzaro bogʻliqligi hamda iqtisodiy barqarorlikka taʼsiri 

yoritilgan. Shuningdek, Oʻzbekiston sharoitida hayot sugʻurtasi bozorini rivojlantirishning dolzarb 

masalalari va istiqbollari yuzasidan ilmiy xulosalar va amaliy tavsiyalar berilgan. 

Kalit soʻzlar: hayot sugʻurtasi, moliyaviy xavfsizlik, sugʻurta riski, ijtimoiy himoya, sugʻurta 

fondi, daromadlarni himoyalash. 

 

 В стате рассматривается экономическая сущност страхования жизни и его рол в 

обеспечении финансовой безопасности населения. Страхование жизни анализируется как 

важный финансовый инструмент защиты доходов населения от непредвиденных рисков, 

формирования долгосрочных сбережений и обеспечения социалной стабилности. В ходе 

исследования раскрываэтся место страхования жизни в системе финансовой безопасности, его 

взаимосвяз с механизмами социалной защиты и влияние на экономическую устойчивост. 

Кроме того, представлены научные выводы и практические рекомендатсии по развитию рынка 

страхования жизни в условиях Республики Узбекистан. 

Ключевые слова: перестрахование, диверсификация рисков, страховые компании, 

финансовая устойчивост, страховой рынок, собственное удержание (ретентион), доля седента, 

сессия, тантема. 

 

This article examines the economic essence of life insurance and its role in ensuring the 

financial security of the population. Life insurance is analyzed as an important financial instrument 

for protecting household incomes from unforeseen financial risks, forming long-term savings, and 

ensuring social stability. The study highlights the role of life insurance within the financial security 

system, its relationship with social protection mechanisms, and its impact on economic sustainability. 

In addition, scientific conclusions and practical recommendations are proposed for the development 

of the life insurance market in the context of Uzbekistan. 

Keywords: life insurance, financial security, insurance risk, social protection, insurance fund, 

income protection. 

 

Bugungi globallashuv va iqtisodiy beqarorlik sharoitida aholining moliyaviy xavfsizligini 

taʼminlash masalasi davlat iqtisodiy siyosatining ustuvor yoʻnalishlaridan biriga aylanmoqda. Aholi 

daromadlarining barqarorligi, kutilmagan moliyaviy yoʻqotishlardan himoyalanishi hamda uzoq 

muddatli ijtimoiy kafolatlarning shakllanishida hayot sugʻurtasi muhim moliyaviy institut sifatida 

namoyon boʻlmoqda. Ayniqsa, demografik oʻzgarishlar, aholining umr koʻrish davomiyligining 

ortishi va mehnat bozoridagi risklarning kuchayishi hayot sugʻurtasining iqtisodiy ahamiyatini 

yanada oshirmoqda. 

Xalqaro amaliyot shuni koʻrsatadiki, hayot sugʻurtasi jahon sugʻurta bozorining eng yirik 

segmentlaridan biri hisoblanadi. Swiss Re Sigma hisobotlariga koʻra, 2023-yilda jahon boʻyicha 

yigʻilgan umumiy sugʻurta mukofotlarining qariyb 40 foizi hayot sugʻurtasi hissasiga toʻgʻri kelgan. 

Rivojlangan mamlakatlarda hayot sugʻurtasi mukofotlarining yalpi ichki mahsulotdagi ulushi 

oʻrtacha 5–8 foizni tashkil etib, ushbu koʻrsatkich aholining moliyaviy xavfsizligini taʼminlash 

darajasi bilan bevosita bogʻliq ekani kuzatiladi. Xususan, Yaponiya va Buyuk Britaniyada hayot 

sugʻurtasi pensiya taʼminoti va ijtimoiy himoya tizimining muhim tarkibiy qismi sifatida shakllangan. 

Oʻzbekiston Respublikasida ham sugʻurta bozorini, xususan hayot sugʻurtasi sohasini 

rivojlantirishga alohida eʼtibor qaratilmoqda. Soʻnggi yillarda qabul qilingan normativ-huquqiy 

hujjatlar natijasida hayot sugʻurtasi kompaniyalari soni ortib, ushbu segmentda yigʻilayotgan sugʻurta 

mukofotlari hajmi yil sayin barqaror oʻsib bormoqda. Vakolatli davlat organlari maʼlumotlariga 

koʻra, 2022–2024-yillar davomida Oʻzbekistonda hayot sugʻurtasi boʻyicha sugʻurta mukofotlari 

oʻsish surʼati yiliga oʻrtacha 20–30 foizni tashkil etgan. Shu bilan birga, hayot sugʻurtasining yalpi 

ichki mahsulotdagi ulushi hanuzgacha past darajada qolib, ushbu sohaning iqtisodiy salohiyati toʻliq 

ishga solinmaganini koʻrsatadi. 

Shu nuqtai nazardan, hayot sugʻurtasining iqtisodiy mohiyatini chuqur ilmiy tahlil qilish, uning 

aholi moliyaviy xavfsizligini taʼminlashdagi rolini asoslab berish hamda milliy iqtisodiyot sharoitida 

ushbu institutni rivojlantirish yoʻllarini aniqlash dolzarb ilmiy masala hisoblanadi. Mazkur 

maqolaning asosiy maqsadi hayot sugʻurtasining iqtisodiy mazmunini ochib berish, uning moliyaviy 

xavfsizlik tizimidagi oʻrnini baholash hamda Oʻzbekiston sharoitida hayot sugʻurtasini rivojlantirish 

boʻyicha ilmiy asoslangan xulosa va takliflar ishlab chiqishdan iborat. 

Hayot sugʻurtasining iqtisodiy mohiyati va uning aholi moliyaviy xavfsizligini taʼminlashdagi 

roli masalalari sugʻurta nazariyasiga oid fundamental asarlarda keng yoritilgan. Ushbu maqolada 

mavzuga bevosita aloqador boʻlgan, qonuniy elektron manbalarda mavjud uchta asosiy ilmiy-adabiy 

manba tanlab olinib, ularning mazmuni va ilmiy yondashuvlari tahlil qilindi. 

Birinchi asosiy manba sifatida E.J.Vaughan va T.Vaughan muallifligidagi “Fundamentals of 

Risk and Insurance” nomli asar alohida eʼtiborga loyiq. Mazkur kitob sugʻurta nazariyasining klassik 

manbalaridan biri boʻlib, unda hayot sugʻurtasi risklarni qayta taqsimlash va moliyaviy barqarorlikni 

taʼminlash vositasi sifatida talqin etiladi. Mualliflar hayot sugʻurtasining iqtisodiy mohiyatini 

kutilmagan hodisalar natijasida yuzaga keladigan daromad yoʻqotishlarini qoplash mexanizmi orqali 

ochib beradilar. Kitobda hayot sugʻurtasining jamgʻarish funksiyasi, uzoq muddatli moliyaviy 

rejalashtirishdagi oʻrni hamda uning pensiya taʼminoti bilan uzviy bogʻliqligi ilmiy asosda yoritilgan. 

Ushbu asarning muhim jihati shundaki, unda hayot sugʻurtasi moliyaviy xavfsizlik tizimining tarkibiy 

elementi sifatida koʻrib chiqiladi[1]. 

Melek Aliyeva tomonidan chop etilgan “Assessment of the Role of Life Insurance in 

Strengthening the Social Protection of the Population in the Republic of Azerbaijan” Ushbu maqolada 

hayot sugʻurtasining aholini ijtimoiy himoya qilishdagi roli ilmiy asosda tahlil qilingan. Muallif 

maqolada hayot sugʻurtasining nafaqat moliyaviy risklardan sugʻurta vositasi, balki ijtimoiy 

barqarorlikni taʼminlash vositasi sifatida ahamiyatini oʻrganadi. Tahlil davomida muallif 

korrelyatsion va regressiya metodlaridan foydalangan holda hayot sugʻurtasi penetratsiya darajasi 

oshishi ijtimoiy va iqtisodiy holat yaxshilanishiga olib kelishini koʻrsatadi. Hayot sugʻurtasi ijtimoiy 

himoya tizimidagi oʻrnini statistik usullar bilan baholaydi va sugʻurta penetratsiyasining ijtimoiy 

barqarorlikka taʼsiri haqida empirik dalillar keltiradi[2]. 

Lim Thien Sang va boshqalar  ushbu maqola moliyaviy savodxonlik va hayot sugʻurtasiga oid 

oilaviy tushuncha (Takaful) boʻyicha empirik tadqiqot natijalarini taqdim etadi. Tadqiqot shuni 

koʻrsatadiki, yuqori moliyaviy bilim darajasi hayot sugʻurtasi boʻyicha qaror qabul qilishni 

yaxshilaydi, natijada sugʻurtaga boʻlgan talab oshadi. Hayot sugʻurtasining talabiga moliyaviy bilim 

darajasining taʼsiri tahlil qilinadi. Sugʻurta xizmatlariga boʻlgan ishonch va ijtimoiy omillarni 

baholaydi [3]. 

Mazkur uchta manbaning tahlili shuni koʻrsatadiki, xorijiy adabiyotlarda hayot sugʻurtasi 

asosan moliyaviy xavfsizlik va risklarni boshqarish nuqtai nazaridan yoritilgan boʻlsa, milliy 

adabiyotlarda ushbu masala Oʻzbekiston iqtisodiy sharoiti, aholining daromad darajasi va sugʻurta 

madaniyati bilan bogʻliq holda talqin etilgan. Shu bois, mazkur maqolada hayot sugʻurtasining 

iqtisodiy mohiyati va uning aholi moliyaviy xavfsizligini taʼminlashdagi roliga kompleks va tizimli 

yondashuvni qoʻllash zarurligi asoslab berildi. 

Ushbu tadqiqot hayot sugʻurtasining iqtisodiy mohiyati va uning aholi moliyaviy xavfsizligini 

taʼminlashdagi rolini oʻrganishga qaratilgan. Tadqiqot metodologiyasi tizimli, empirik va qiyosiy 

tahlil usullarini oʻz ichiga oladi. Tadqiqotning asosiy maqsadi hayot sugʻurtasi xizmatlarining 

iqtisodiy samaradorligini, aholining moliyaviy xavfsizligiga taʼsirini va Oʻzbekiston sharoitidagi 

rivojlanish imkoniyatlarini baholashdir.  

1. Nazariy va konseptual bosqich: Birinchi bosqichda hayot sugʻurtasi boʻyicha mavjud nazariy 

bilimlar va ilmiy tadqiqotlar oʻrganildi. Shu jumladan: 

 Sugʻurta va hayot sugʻurtasining nazariy asoslari: risklarni boshqarish, moliyaviy xavfsizlik 

va sugʻurta xizmatlarining ijtimoiy- iqtisodiy roli; 

 Xorijiy ilmiy manbalar: Vaughan & Vaughan, Aliyeva, Lim Thien Sang va boshqalar  

tadqiqotlari tahlil qilindi; 

 Milliy manbalar: Oʻzbekiston sugʻurta kompaniyalarining yillik hisobotlari, Markaziy Bank 

va Sugʻurta Agentligi statistik maʼlumotlari. 

Nazariy tahlil hayot sugʻurtasining iqtisodiy va ijtimoiy funksiyalarini aniqlashga imkon berdi 

hamda tadqiqot uchun konseptual asos yaratdi.  

2. Empirik va statistik bosqich: Ikkinchi bosqichda hayot sugʻurtasi bozorining amaliy holati 

va aholi moliyaviy xavfsizligidagi roli empirik maʼlumotlar asosida tahlil qilindi. 

Maʼlumotlar manbalari: 

 Milliy: Davlat statistika qoʻmitasi maʼlumotlari, sugʻurta kompaniyalarining yillik 

hisobotlari; 

 Xalqaro: Swiss Re Institute (2023), World Bank statistik maʼlumotlari. 

Tahlil qilinadigan koʻrsatkichlar: 

 Hayot sugʻurtasi polislari soni va ularning oʻsish surʼati; 

 Sugʻurta mukofotlari (paremiyalar) hajmi; 

 Aholining sugʻurta bilan qamrov foizi (penetration rate); 

 Sugʻurta kompaniyalarining moliyaviy barqarorlik koʻrsatkichlari; 

 Sugʻurta xizmatlarining yoʻqotish darajasi (loss ratio). 

Empirik tahlil orqali hayot sugʻurtasining iqtisodiy samaradorligi va aholining moliyaviy 

xavfsizligiga taʼsiri aniqlanadi. Masalan, Oʻzbekiston hayot sugʻurtasi bozori 2019–2024 yillarda 

yillik oʻrtacha 15–22% oʻsish koʻrsatgan bu xizmatlarning iqtisodiy ahamiyatini tasdiqlaydi.  

3. Integratsiyalashgan va xulosa bosqichi: Uchinchi bosqichda nazariy va empirik natijalar 

birlashtirilib, hayot sugʻurtasining iqtisodiy va ijtimoiy roli tizimli tarzda tahlil qilindi. 

 Milliy va xorijiy tajribalar solishtirildi; 

 Hayot sugʻurtasi xizmatlarining ijtimoiy va moliyaviy ahamiyati aniqlandi; 

 Tadqiqot natijalari asosida aholining moliyaviy xavfsizligini oshirish va hayot sugʻurtasini 

rivojlantirish boʻyicha tavsiyalar ishlab chiqildi. 

Mazkur tadqiqot davomida tahlil qilingan statistik maʼlumotlar Oʻzbekiston sugʻurta bozori va 

hayot sugʻurtasi segmentining oʻsish dinamikasi, xizmatlarga boʻlgan talab darajasi hamda aholi 

moliyaviy xavfsizligiga taʼsiri haqida aniq tasavvur beradi.   

Hayot sugʻurtasi bozorining oʻsish tendensiyasi. 

Oʻzbekiston sugʻurta bozori 2025 yilning birinchi yarmida sezilarli oʻsishni koʻrsatdi. Xususan, 

yanvari–iyun 2025 yillarda sugʻurta kompaniyalari tomonidan jami 6,23 trln soʻm miqdorida 

paremiyalar yigʻildi, bu oʻtgan yilning shu davriga nisbatan 46% oʻsishni anglatadi. Shuningdek, 

hayot sugʻurtasi segmenti boʻyicha paremiyalar 384,22 mlrd soʻmga yetdi va oʻtgan yiliga nisbatan 

385,6%ga oshdi (yaʼni qariyb 4 barobar koʻpaydimi) — bu eng yuqori oʻsish koʻrsatkichlaridan biri 

boʻldi. Bu holat hayot sugʻurtasi xizmatlariga boʻlgan talabning ortganini koʻrsatadi.  

Statistika maʼlumotlariga koʻra, hayot sugʻurtasining umumiy sugʻurta bozoridagi ulushi ham 

oʻsmoqda. Masalan, maʼlum bir manbaga koʻra, 2025 yilda hayot sugʻurtasi bozorning taxminan 

6,16% ni tashkil etgan, bu esa unga boʻlgan talabning yuqoriligini tasdiqlaydi.   

O‘zbekistonda hayot sugʻurtasining bozor ichidagi oʻrni. 

Jami sugʻurta xizmatlaridagi tendensiyalar oʻzgaruvchan boʻlib, aksariyat paremiyalar umumiy 

sugʻurta segmentida chiqadi. Masalan: 

 Umumiy sugʻurta segmenti sugʻurta bozorining taxminan 94% ni tashkil etadi. 

 Hayot sugʻurtasi esa 384,22 mlrd soʻm bilan oʻsha bozorning kichik, ammo tez oʻsuvchi 

qismi hisoblanadi.  

Bundan koʻrinib turibdiki, hayot sugʻurtasi hali ham umumiy sugʻurta bozorida nisbatan kam 

ulushga ega boʻlsa-da, uning oʻsish surʼati boshqa sugʻurta turlaridan sezilarli darajada yuqori.   

Hayot sugʻurtasining oʻsish surʼati va moliyaviy ahamiyati 

Oʻzbekistonda hayot sugʻurtasi boʻyicha premium yigʻilishi bir necha yillar davomida salmoqli 

oʻsishni koʻrsatmoqda. Masalan, 2024 yilda hayot sugʻurtasi kompaniyalari umumiy 167,15 mlrd 

soʻm sugʻurta mukofoti yigʻgan boʻlib, bu koʻrsatkich avvalgi yilga nisbatan ayrim hollarda 

kamaygan edi, ammo 2025 yilda yuqori oʻsish kuzatildi. Bu oʻzgarishlar sugʻurta xizmatlarining aholi 

va biznes uchun iqtisodiy ahamiyati oshib borayotganidan darak beradi. Hayot sugʻurtasi 

paremiyalarining kattalashishi aholi tomonidan moliyaviy xavfsizlikni taʼminlashga boʻlgan 

ehtiyojning oshganini koʻrsatadi.  

Sugʻurta xizmatlaridagi tarkibiy oʻzgarishlar: Maʼlumotlarga koʻra, Oʻzbekiston sugʻurta 

bozorida hayot sugʻurtasi xizmatlarining ulushi bozorning kichik qismi boʻlib qolmoqda; masalan, 

2025 yilning statistik maʼlumotlarida hayot sugʻurtasi xizmatlari bozorning taxminan 5,1–6,4% 

tashkil etgan.  

Bu koʻrsatkichlar sugʻurta xizmatlarida hayot sugʻurtasining hali ham nisbatan kichik sektor 

ekanini, ammo uning oʻsish surʼati tez ekanini koʻrsatadi. Shu bilan birga, hayot sugʻurtasi 

xizmatlariga boʻlgan talab boshqa sugʻurta turlariga nisbatan past boʻlgani holda, keyingi yillarda bu 

segmentning salmogʻi oshishi ehtimoli yuqori. 

Tadqiqot natijalari shuni koʻrsatadiki: 

1. Oʻzbekiston sugʻurta bozori har yili salmoqli oʻsishni koʻrsatmoqda, va hayot sugʻurtasi 

segmenti ham ushbu oʻsishdan chetda qolmaydi. 2025 yilda hayot sugʻurtasi paremiyalari qariyb 4 

barobarga koʻpayganligi — aholining moliyaviy xavfsizlik ehtiyoji oshganini koʻrsatadi.  

2. Hayot sugʻurtasi bozordagi ulushi boshqa sugʻurta turlariga nisbatan kichik, ammo uning 

oʻsish surʼati yuqori boʻlishi bu sohaning kelajakdagi imkoniyatlarini koʻrsatadi.  

3. Hayot sugʻurtasi xizmatlarining bozordagi oʻsish tendensiyasi aholining moliyaviy 

xavfsizligi va sugʻurta madaniyati yuqori darajada rivojlanayotganini anglatadi, bu esa iqtisodiy va 

ijtimoiy omillar bilan bogʻliq. 

4. Mazkur tahlil milliy va xalqaro statistika bilan uygʻun, shu bilan tadqiqot gipotezasi — hayot 

sugʻurtasi xizmatlari aholi moliyaviy xavfsizligini taʼminlashda muhim rol oʻynashi — ilmiy jihatdan 

tasdiqlanadi. 

Tadqiqot natijalari shuni koʻrsatadiki, Oʻzbekistonda hayot sugʻurtasi bozori soʻnggi yillarda 

sezilarli oʻsishni koʻrsatmoqda. 2025 yilda hayot sugʻurtasi paremiyalari qariyb toʻrt barobarga 

koʻpayganligi aholining moliyaviy xavfsizlikka boʻlgan ehtiyoji ortganini tasdiqlaydi. Shu bilan 

birga, hayot sugʻurtasi bozordagi ulushi umumiy sugʻurta segmentida kichik boʻlsa-da, uning oʻsish 

surʼati va iqtisodiy ahamiyati kelajakda bu segmentning muhim ijtimoiy va moliyaviy rolini namoyon 

etadi. Hayot sugʻurtasi aholining kutilmagan moliyaviy yoʻqotishlardan himoyalanishi, ijtimoiy 

barqarorlik va kapital shakllanishiga salmoqli taʼsir koʻrsatadi. 

Tadqiqotga asoslanib quyidagi tavsiyalar ishlab chiqildi: 

1. Davlat siyosati va qonunchilikni takomillashtirish - hayot sugʻurtasi polislari uchun 

imtiyozlar va subsidiyalar taqdim etish, paremiyalarni arzonlashtirish orqali aholi uchun 

qoliplashtirilgan moliyaviy xavfsizlikni taʼminlash. 

2. Moliyaviy savodxonlikni oshirish — aholi orasida hayot sugʻurtasi, risklarni boshqarish va 

moliyaviy rejalashtirish boʻyicha targʻibot va taʼlim dasturlarini kengaytirish. 

3. Raqamli sugʻurta xizmatlarini rivojlantirish — onlayn platformalar va mobil ilovalar orqali 

sugʻurta polislari xaridini soddalashtirish va xizmatlarga erkin kirishni taʼminlash. 

4. Sugʻurta kompaniyalarining moliyaviy barqarorligini oshirish — kapital yetarlilik darajasini 

mustahkamlash va risk diversifikatsiya mexanizmlarini kengaytirish orqali bozor barqarorligini 

taʼminlash. 

5. Ijtimoiy himoya tizimi bilan integratsiya - hayot sugʻurtasi polislari orqali aholi pansion va 

nogironlik kabi ijtimoiy xavflardan himoyalanishi, shu bilan moliyaviy xavfsizlikni va ijtimoiy 

barqarorlikni mustahkamlash. 

Shu bilan, hayot sugʻurtasi nafaqat iqtisodiy jihatdan aholi moliyaviy xavfsizligini taʼminlaydi, 

balki ijtimoiy barqarorlik va kapital shakllanishiga ham salmoqli hissa qoʻshadi. Tavsiyalarning 

amalga oshirilishi Oʻzbekiston sugʻurta bozori rivojlanishi va aholining moliyaviy xavfsizligini 

mustahkamlashda muhim omil boʻladi. 

Annotatsiya 

Mazkur ilmiy maqola sugʻurta kompaniyasining balansini toʻrt oʻlchovli “Risk Tetraedri” 

modeli asosida kompleks baholash masalalariga bagʻishlangan. Tadqiqotda Oʻzbekiston sugʻurta 

bozorining zamonaviy rivojlanish tendensiyalari, aktivlar va passivlar tarkibidagi nomutanosibliklar 

hamda qisqa muddatli majburiyatlarni uzoq muddatli aktivlar hisobidan qoplash muammolari tahlil 

qilingan. “Risk Tetraedri” modeli doirasida balans koʻrsatkichlariga taʼsir etuvchi toʻrtta asosiy xavf 

— kredit, bozor, likvidlik va operatsion risklar oʻzaro bogʻliqlikda hamda integral yondashuv asosida 

tadqiq etilgan. Shuningdek, maqolada milliy sugʻurta kompaniyalari balansini Solvency II xalqaro 

standartlariga muvofiq risk-oriyentirlashgan usulda baholash bosqichlari taklif etilgan boʻlib, sohada 

moliyaviy barqarorlikni oshirish, kapital yetarliligini taʼminlash va risk monitoringi tizimini 

takomillashtirish boʻyicha ilmiy-amaliy tavsiyalar ishlab chiqilgan.   

Kalit soʻzlar: Sugʻurta kompaniyasi, balans, Risk Tetraedri modeli, kredit riski, bozor riski, 

likvidlik riski, operatsion risk, Solvency II, moliyaviy barqarorlik, kapital yetarliligi, risk-

oriyentirlashgan yondashuv.   

 

Данная научная статья посвящена вопросам комплексной оценки баланса страховой 

компании на основе четырехмерной модели «Тетраэдр рисков». В исследовании 

проанализированы современные тенденции развития страхового рынка Узбекистана, 

структурные дисбалансы в активах и пассивах, а также проблемы покрытия краткосрочных 

обязательств долгосрочными активами. В рамках модели «Тетраэдр рисков» во взаимосвязи и 

на основе интегрального подхода изучены четыре основных вида рисков, влияющих на 

балансовые показатели: кредитный, рыночный, ликвидный и операционный. Кроме того, в 

статье предложены этапы оценки баланса национальных страховых компаний риск-

ориентированным методом в соответствии с международными стандартами Solvency II, а 

также разработаны научно-практические рекомендации по повышению финансовой 

